
 ڊاكٹر سيد مخمور بخاري
 

Âóو دم درازي د�åðs رÂô½ مøÜ 

 )فقير غلام حيدر گودڙيي جي كلام جو جائزو(
 

سنڌ ۾ جتي ٻين كيترين ئي درگاهن ۽ بزرگن جي سڃاڻپ مـوجـود آهـي اتـي 
هـو پـنـهـنـجـي دور جـو هـك .   درگاهه درازي ۽ سچل سرمست جي حيثيت پڻ تسليم آهي

سچل سائين جھـڑي ريـت خـواجـه فـريـد .   ٰبلند مرتبه ۽ اعلي خيال رکندڙ صوفي شاعر هو
الدين عطار، شيخ احمد جام، نعمت ولي ا، شمس تبريز، كبير، باهو، بلـهـي شـاهـه ۽ 
شاهه عبداللطيف کان فكري اثر ورتو، اهڑي ريت هن پنهنجن كيترن ئي عقيدتـمـنـدن 

گـهـرام فـقـيـر، فـقـيـر صـالـح قـادري، صـالـح .   ۽ طالبن تي پنهـنـجـو فـكـري اثـر پـڻ ڇـڎيـو
فاروقي، سيد خير شاهه، فقير محمد صلاح، شير خان ڀنڀرو، پيرو شاهه ۽ نانك يوسـف، 
سچل سائين جي رندي رنگ ۾ اهڑا نه رنڱيا جو ڄڻ سچل سـرمسـت جـا عـكـس بـڻـجـي 

ان ڏس ۾ ڏسجي ٿو ته سرمست سائين جو اهو فكري اثر پنهنجن طالبن کان كجـھ .  ويا
جـيـتـوڻـيـك .   فقير غلام حيدر شر ان ڳالهـه جـو چـٹـو ثـبـوت آهـي.   اڳتي به وڌي ويو آهي

فقير غلام حيدر، سچل سائين جي طالب نانك يوسف جـو مـريـد هـو، پـر هـو سـرمسـت 
هـنـن صـفـحـن ۾ اسـان فـقـيـر غـلام حـيـدر شـر جـي .   سائين جو پڻ وڏو عـقـيـدت مـنـد هـو

فـقـيـر غـلام حـيـدر ” هـن گـفـتـگـو دوران اسـان .   ( كـلام جـو مـخـتـصـر اڀـيـاس كـنـداسـيـن
 .)ع سامهون رکيو آهي2006الطاف اثيم سچل چيئر، : مرتب“ گودڙيي جو رسالو

اڳڑن ۾ وحدت ۽ عشق جي دونهي دکائي ويٺـل نـانـك يـوسـف جـي صـحـبـت ۾ 
رنڱيل فقير غلام حيدر گودڙيو سنڌي، سرائكي، اردو ۽ فارسـي جـو بـهـتـريـن شـاعـر 

هـن وٽ .   هن جي كلام تي وحدت الوجود جي فلسفـي جـو گـهـڻـو اثـر غـالـب آهـي.   آهي
حسن و عشق، وحدت، حيرت، فنا ۽ بقا جا مضمون آهن، جن کـي هـو خـوبصـورت انـداز 

ان سان گڎوگڎ هن تات ۽ طلب جي وائـي آلاپـيـنـدي، پـنـهـنـجـي مـرشـد .   ۾ بيان كري ٿو
 .نانك يوسف ۽ سچل سرمست سان پنهنجي گهري عقيدت جو اظهار پڻ كيو آهي

. سـچــل ســرمسـت ســنــڌي كـلاــســيـكــي شــاعـري جــو هــك مـعــتــبـر نــالــو آهــي
سرمست سائين وٽ پنهنجي خيال جي اظهار جو نرالـو انـداز آهـي، هـو بـنـا كـنـهـن ڊپ 

فـقـيـر غـلام حـيـدر، سـچـل .   جي لاحد جون رمزون وڏي واكي سالك کي سـمـجـھـائـي ٿـو

 .سرمست جي انهي عظمت جو وڏو قائل آهي
ـــــــــــگ ـــــــــــيـــــــــــو درازي جـــــــــــو دن ـــــــــــه آئ ـــــــــــت كـــــــــــنـــــــــــهـــــــــــن ۾ ن  .ان

فقير غلام حيدر پنهنجي كلام ۾ كيترين ئـي جـايـن تـي درازي بـادشـاهـه جـو 
 :چئي ٿو. عقيدت ۽ سك مان ذكر كيو آهي

ديـــــــــــــــــد ــــــــــيـــــــــــــــــدر گـــــــــــــــــولـــــــــــــــــڑو دم درازي  .غــــــــــــــــلام حـــــــ
 )120: ص          (     

،درازي دريــــــــــاهــــــــــه جـــــــــــو وهــــــــــي نـــــــــــيــــــــــنــــــــــهـــــــــــن نــــــــــيـــــــــــاڻ 
 .ڇـــــــــڎي هـــــــــڎي جـــــــــي هـــــــــوڏ کـــــــــي تـــــــــتـــــــــي کـــــــــي نـــــــــاتـــــــــاڻ

 )65: ص              (               
،شــــــــــــــــــــــــــــــــــــــــــــــــاهــــــــــــــــــــــــــــــــــــــــــــــــه ۾ ــــــــــــــــــــــــــــــــــــــــــــــــد درازي  دي

 .مـــــــــنـــــــــهـــــــــنـــــــــجـــــــــي ســـــــــرتـــــــــيـــــــــون ســـــــــنـــــــــجـــــــــھ صـــــــــبـــــــــاح
 )77: ص             (     

،ـــــــــــــــــــــــــــــي  ســـــــــــــــــــــــــــــچـــــــــــــــــــــــــــــل مـــــــــــــــــــــــــــــوٽ ســـــــــــــــــــــــــــــڎن ت
ـــــــــــــــــــــــــان وجـــــــــــــــــــــــــھـــــــــــــــــــــــــجـــــــــــــــــــــــــن ـــــــــــــــــــــــــيـــــــــــــــــــــــــون ن  .وٿ

 )82: ص            (     
فقير غلام حيدر جتي سچل سائين سان پنهنـجـي عـقـيـدت بـيـان كـئـي آهـي، 

. اتي هن پنهنجي مرشـد نـانـك يـوسـف سـان پـنـهـنـجـي مـحـبـت جـو اظـهـار پـڻ كـيـو آهـي
جيتوڻيك سلوڪ جي راهه تي کيس نانك يوسف وٺي هليو پـر هـن کـي رمـزن واري راهـه 

 :چئي ٿو. سچل سائين ئي ڏسي
،۾ مـــــان صـــــدقـــــي كـــــيـــــان ســـــاهـــــه جـــــيـــــڎيـــــون جـــــاڳـــــيـــــو جـــــي 

ـــــو ســـــاهـــــه کـــــي ســـــچـــــو شـــــاهـــــنـــــشـــــاهـــــه، ـــــاڻ ـــــيـــــون ســـــيـــــب  ســـــرت
ــــــــــــــو درازي دم جـــــــــــــــــــو رمـــــــــــــــــــزن وارو راهـــــــــــــــــــه،  ڏســـــــــــــــــــيـــــ
ــــو ســــــاڻــــــيــــــهــــــه تــــــي هــــــمــــــيــــــشــــــه هــــــمــــــراهــــــه،  ســــــونــــــهــــــون ٿــــــيــ
ـــــــــدر ۾ آڙاهـــــــــه، ـــــــــن جـــــــــو ان ـــــــــه ـــــــــيـــــــــن ـــــــــو ن ـــــــــاري ـــــــــك ٻ ـــــــــان  ن
 ُغــــــلام حــــــيــــــدر گــــــر ســــــان مـــــــنــــــهــــــنــــــجــــــو اصــــــل هـــــــو ارواح،
ـــــــان ـــــــام ت ـــــــرشـــــــد جـــــــي هـــــــك م  .صـــــــدقـــــــي ســـــــارو ســـــــاهـــــــه م

 )39: ص            (               

فقير غلام حيدر جي كلام ۾ نانك يوسف سان محـبـت جـا ٻـيـا بـه كـيـتـرائـي 
 :هو چئي ٿو. مثال موجود آهن

ـــــــي ـــــــو گـــــــدائ ـــــــان گـــــــول ـــــــك شـــــــاهـــــــه جـــــــو آهـــــــي ـــان ــــ ـــــــوري ن  .ن
 )43: ص            (                

نـــــــانـــــــك شـــــــاهـــــــي نـــــــور جـــــــو ٿـــــــيـــــــو چـــــــوڏس چـــــــمـــــــكـــــــارو. 
 )29: ص            (               

،غـــــــــــــــــلام حـــــــــــــــــيـــــــــــــــــدر مـــــــــــــــــرشـــــــــــــــــد مـــــــــــــــــلـــــــــــــــــيـــــــــــــــــو 
 .صــــــــــــــــــــــــــــورت جــــــــــــــــــــــــــــا ســــــــــــــــــــــــــــامــــــــــــــــــــــــــــان لڳــــــــــــــــــــــــــــا

 )88: ص            (               
فقير غلام حيدر پنهنجي مرشد سان پنهنجي بي انتها محبت جو اظهار كندي 

 :هك جا تي چئي ٿو. سندس غلامي قبولڻ لا به تيار آهي
ســلامــي ــار يــوســف جــي در ٿــي  .غــلام حــيــدر مــڃ تــون غــلامــي، ي

 )73: ص            (               
ــــاســــي ــــي عــــطــــر مــــحــــبــــت وســــاي ــــون مــــون ک ــــو مــــرشــــد ادي ــــي  مــــل

 )73: ص             (     
فقير غلام حيـدر، نـانـك يـوسـف جـھـڑي صـوفـي بـزرگ جـي صـحـبـت ۾ رچـي 

هـن وٽ .   ريٹو ٿيو ته سچل سائين جي نظر عنـايـت کـيـس اڃـا بـه وڌيـك لال بـڻـائـي ڇـڎيـو
. جيكو وحدانيت جو بـيـان آهـي اهـو انـهـن ٻـنـهـي صـوفـي بـزرگـن جـي بـدولـت ئـي آهـي

گودڙيي فقير پنهـنـجـي كـلام ۾ جـتـي وحـدت جـي وائـي تـنـواري آهـي اتـي ئـي حسـن ۽ 
 .هن وٽ جماليات جا خوبصورت رنگ آهن. عشق جو مضمون به پيش كيو آهي

اهـا صـوفـي جـي نـظـر ۾ .   سونهن جـيـكـا شـاعـري جـو بـنـيـادي مـحـرڪ آهـي
سالك جيستائين عاشق نٿو بڻجي تيستائين هو .   سلوڪ جي راهه جو پهريون ڏاكو آهي

فقيـر غـلام حـيـدر وٽ پـنـهـنـجـي مـرشـد نـانـك .   طلب جي وادي ۾ پير پائي نٿو سگهي
عشـق .   يوسف ۽ ان جي ستگرو سچل سرمست وانگر حسن ۽ عشق جو به خوب بيان آهي

 :جي اپٹار كندي فقير صاحب خوب چوي ٿو
،جــــــــلايــــــــا هــــــــا ــــــبــــــــت مــــــــوج ۾ مــــــــردن جــــــــوش ۾جــــــــي  مــــــــحــ

ـــــا هـــــا، ـــــاي ـــــه ـــــل ـــــڑ م ـــــگـــــن پ ـــــن ـــــت ـــــش پ ـــي عشـــــق جـــــي آت ـــــا جــ  آي

 جـــــلائـــــي جســــــم کـــــي جــــــوڙي ڏيـــــن ســــــر گـــــهــــــور ۾ گـــــهــــــوري،
ـــــا هـــــا، ـــــي ســـــر ســـــلاي ـــــان ســـــوري ســـــوري ت  ُســـــڳـــــو دل ســـــوز م
 نـــوبـــت جـــي نـــيـــنـــهـــن جــــي نـــيـــڑا چـــڑهـــي عـــاشـــق عـــرش ويــــڑا،
 .وڌائــــون لــــنــــو لــــنــــو انــــدر لــــيــــئــــڑا نــــزاكــــت نــــيــــنــــهــــن نــــايــــا هــــا

 )103: ص         (               
عشق جي باهه ۾ جلندڙ عاشق جي سمورين تكليفن جو دارومدار ان جي پرين 

پنهنجا درد ۽ تكليفون محـبـوب جـي ديـدار سـان گـهـٹ ٿـيـنـدي .  جو هك درشن ئي آهي
 :فقير غلام حيدر به پنهنجي سهڻي کي هر پل سڎيندي پكاري ٿو. محسوس كري ٿو

،ــــيــــڑو ــــڑو هــــل درد جــــو دور ٿ ــــجــــي حســــن حــــمــــلــــو كــــي ــــهــــن ــــن  ت
 .غــــيـــــرت جـــــو كـــــل غـــــلـــــبــــو ويـــــڑو جـــــيـــــكـــــا عشـــــق دل اجـــــاري

 )59: ص           (     
عاشق ته اهو ئي چئبو جيكو پنهنجي مـحـبـوب جـي هـر نـاز و ادا تـي سـر سـاهـه 

ان جي هكڑي گهور تي خود کي فنا كري، ڇاكاڻ تـه عشـق جـي تـقـاضـا .   صدقي كري
سـچـل .   ئي اها آهي ته پاڻ کي مٹائي ڇڎجي، جانب جي جمال ۾ خود کـي وڃـائـي ڇـڎجـي

 : سائين چيو آهي
ــا مــنــجــھ ديــن،”   “عشــق لڳــئــي تــا كــر آمــيــن، نــا مــنــجــھ كــفــر ن

      )         1( 
 :نانك يوسف پنهنجي اهڑي كيفيت جو اظهار كندي چئي ٿو

 عشــــق ذاتـــــي كـــــيــــا هـــــي يـــــار، كــــيـــــا كـــــريــــنـــــدا كـــــام ڀـــــي،” 
ـــدا، ـــن ـــدا هـــوش نـــي ـــيـــن ـــي ٿ ـــهـــل ـــدا، پ ـــيـــن كـــون گـــوش ڏيـــن ـــه  آ جـــن

 “. ٰزهـــــــد تـــــــقـــــــوي ڇـــــــڎ وي يـــــــار، كـــــــٿ كـــــــفـــــــر اســـــــلام ڀـــــــي
      )        2( 

 :فقير بيدل سائين به كجھ اهڑو ئي بيان كيو آهي
ــــيــــان كــــيــــا لڳــــي لڳــــي،”  ــــال مــــذاهــــب، آکــــه ســــن ــــدا ن  عشــــاقــــا ن

 مــــذهــــب ديــــن دي بــــاتــــيــــن اوري، عــــاشــــق ويــــنــــدي اڳــــي اڳــــي،
ـــنـــؤ انـــدر، نـــوبـــت نـــيـــنـــهـــن دي وڳـــي وڳـــي ـــنـــؤ ل  “. عُشـــاقـــان دي ل

      )        3( 

 :فقير غلام حيدر چئي ٿو
،جـــــــــــــــــــــــتـــــــــــــــــــــــي بــــــــــــــــــــــــره لايـــــــــــــــــــــــا ڀـــــــــــــــــــــــڑكــــــــــــــــــــــــا 

 .اتــــــــــــي ديـــــــــــــن كـــــــــــــفـــــــــــــر جــــــــــــا چـــــــــــــلـــــــــــــن نـــــــــــــه چـــــــــــــارا
 )67: ص            (                

،ـــــــــــــي ـــــــــــــحـــــــــــــان ـــــــــــــوات ســـــــــــــب  ڦـــــــــــــيـــــــــــــر عشـــــــــــــق صـــــــــــــل
ــــــــــــــــي، ــــــــــــــــان ــــــــــــــــن قــــــــــــــــرب  ســــــــــــــــر ســــــــــــــــاهــــــــــــــــه كــــــــــــــــري
 مـــــــــــــــلـــــــــــــــت مـــــــــــــــذهـــــــــــــــب ديـــــــــــــــن كـــــــــــــــفـــــــــــــــر کـــــــــــــــون،
ــــــــــــي ــــــــــــطــــــــــــان ــــــــــــن ســــــــــــل ــــــــــــر كــــــــــــري  .ســــــــــــٹ ســــــــــــئــــــــــــي

 )66: ص             (               
عشق اهڑي آتش آهي جيكا خودبخـود سـيـنـي ۾ ڀـڑكـو ڏئـي ٻـري پـوي ٿـي ۽ 

عشق جي اها باهه ئي عاشق کي مجاز کـان .   عاشق کي پاڻ ۾ جلائي خاڪ كري ڇڎي ٿي
جـي سـڌ “   حـق” سالك کي جڎهن پنهنـجـي انـدر ويـٺـل .   حقيقت وارو سفر طئه كرائي ٿي

 .پوي ٿي ته پو کيس هر جا پنهنجي حقيقي جانب جو جلوو ئي نظر اچي ٿو
85: ص. (سڀ ۾ صاف ا، ات نه خالي ڏينهن كو( 
191: ص. (اندر ٻاهر هو حق سارا تيڎا دين كفر سڀ دايا هي( 

 :وحدت تان كثرت جو بيان كندي چئي ٿو
194:ص. (آيو هت پاڻ سر پنهنجي، پهري خود خاڪ جو چولو( 

سالك جڎهن پاڻ سڃاڻي وٺي ٿو ته پو ان ئي حالت ۾ سالك لاحد ۾ پـهـچـيـو وڃـي ۽ ان 
. لاحد جي مقام تان بي خودي، مستي ۽ بيقراري جي كيفيت ۾ بندو انالحق جو نعرو هڻيـو ويـهـي

سـچـل .   حسين بن منصور حلاج کان سچل سرمست تائين سڀن صوفي شاعرن اها حجت سـاري آهـي
 :سائين ور ور ڏيئي پنهنجي موج مستي ۽ بي خودي واري كيفيت جو اظهار كيو آهي

 آشـــــــــكـــــــــار ازخـــــــــود بـــــــــرفـــــــــت، نـــــــــعـــــــــره انـــــــــاالـــــــــحـــــــــق زده،” 
ــــــــــوان مــــــــــا ــــــــــن اي ــــــــــرآورد دري ــــــــــصــــــــــوري، ب ــــــــــم مــــــــــن  “. عــــــــــل

      )          4( 
آشكار بي خود ٿي اناالحق جو نعرو هنيو ۽ منصوري علم مـون کـي ڇـكـي ( 

 .)انهي مقام تي آندو آهي
 نـــــــــعـــــــــره انـــــــــاالـــــــــحـــــــــق زنـــــــــد خـــــــــود را خـــــــــود بشـــــــــکـــــــــنـــــــــد،” 

ـــــيـــــم ـــــيـــــم و مـــــن ن ـــــهـــــد مـــــن ن ـــــرا و ن ـــــهـــــمـــــتـــــي ب  “. ت
       )           5( 

 

انـاالــحــق جــو نـعــرو پــاڻ ئـي هــڻــي ٿــو ۽ پـاڻ کــي پــاڻ ئــي ٹـوڙي ٿــو پــر الــزام ( 
 .)آئون نه آهيان، آئون نه آهيان. ان کي ڏي ٿو) منصور(

هوبه سچـل سـائـيـن .   فقير غلام حيدر به درازي مكتب جي اثر هيٺ رهيو آهي
 :جو نعرو هڻي ٿو“ اناالحق”وانگر 

186: ص. (اناالحق دا ناد وڄاون آتش وچ اٺاوڻا( 
 182: ص. (كا بحر باران“ اناالحق”نغارا( 
ميزنم نعره انالحق پرده بشري بدران. 

 )215: ص. (         قل هو ا احد ا عشق گويد باصفا
آئون انسان جي پردي ۾ اناالـحـق جـو نـعـرو هـڻـان ٿـو، ڄـاڻـي وٺ عشـق پـوري ( 

 )سچائي مان قل هو ا احد چئي ٿو
،غلام حيدر بلگرازي قبائي عشق پوشيدم 

 )216: ص. (          زنم عنره انالحق هو وصالي يار ما مستم
يـار جـي وصـال )   آئـون( غلام حيدر عشق جي قبا جي گلزاري ۾ لـكـي ويـو ۽ ( 

 )جي مستي ۾ اناالحق جو نعرو هڻان ٿو
فقير غلام حيدر تصوف جي انهي تسلـسـل کـان بـاخـبـر آهـي جـنـهـن جـي هـك 

سچل سائين پنهنجي سنڌي ۽ فارسي كلام ۾ حسين بـن .   كڑي سچل سرمست پڻ آهي
منصور حلاج، خواجه فريد الدين عطار، شمس تبريز، مـولانـا جـلال الـديـن رومـي، احـمـد 
ٰجام زنده پيل، بستامي ۽ ٻين كيترن ئي اعلي فكر رکندڙ صوفي شاعرن کي ياد كيو 

شر فقير پڻ پنهنجي هن كافي ۾ هنن سمورن بزرگن کي ياد كري ٿو، جن عشق . آهي
. حقيقي جي نشي ۾ غلطان ٿي موج مستي جي كيفيت ۾ اناالحق جي صدا بلند كـئـي

 :هو چئي ٿو
 پــــاڻ نــــه پــــنــــهــــنــــجــــو ڀــــايــــوســــي تــــڎهــــن انــــاالــــحــــق الايــــوســـــي،
 مــــــــــــــون مــــــــــــــنــــــــــــــصـــــــــــــــور کــــــــــــــي مســــــــــــــت كــــــــــــــرايـــــــــــــــو،
 شـــــــــــيـــــــــــخ صـــــــــــنـــــــــــعـــــــــــان کـــــــــــي جـــــــــــڻـــــــــــيـــــــــــون ٻـــــــــــڌايـــــــــــو،
ــــوســــي ــــي رنــــگ لاي ــــه ــــو رمــــز ان ــــڑاي ــــي ــــي پ ــــاڻ ــــلاول گــــه  .بــــرهــــه ب

ـــــــــــــــيـــــــــــــــلان، ـــــــــــــــي كـــــــــــــــيـــــــــــــــون ال  عشـــــــــــــــق عـــــــــــــــطـــــــــــــــار ٿ
 شـــــــــــــمـــــــــــــس الـــــــــــــحـــــــــــــق تـــــــــــــي شـــــــــــــوق طـــــــــــــفـــــــــــــيـــــــــــــلان،
 .بســـــتـــــامـــــي ســـــربـــــرهـــــه جـــــون کـــــيـــــلان دردن دود دکـــــايـــــوســـــي

 )63: ص           (     
فقير غلام حيدر پنهنجي كلام ۾ حسن و عشق ۽ وحدانيت جا مضمـون بـيـان 

كـٿـي .   كيا آهن ته اتي هن جي كلام ۾ سلاـسـت، روانـي ۽ رس چـس پـڻ مـوجـود آهـي
كٿي هن پنهنـجـي شـعـر ۾ انـدرونـي قـافـيـو پـڻ اسـتـعـمـال كـري اڃـان بـه هـن کـي وڌيـك 

هن هيٺيـن كـافـي ۾ ٿـلـهـه کـانسـوا بـاقـي سـڀـن سـٹـن ۾ فـقـيـر .  اثرائتو بڻائي ڇڎيو اٿس
 .اندروني قافيو استعمال كيو آهي

ــــــــمــــــــازان، ــــــــفــــــــل ن ــــــــڑهــــــــيــــــــن ن ــــــــك پ ــــــــون پ  كــــــــوڙا ڄــــــــٹ لاي
ــــــــــان، ــــــــــئــــــــــي گــــــــــوڙ ڇــــــــــڎي زهــــــــــد ذكــــــــــوات  ٹڳــــــــــا ٹــــــــــوڙ ڏي
ــــــــان، ــــــــره بــــــــارات ــــــــيــــــــن ب ــــــــه ســــــــاهــــــــه وٺ  لــــــــيــــــــکــــــــو لاه ســــــــڱ ن
ـــــــان، ـــــــاب ـــــــري گـــــــام ڇـــــــڎي كـــــــوڙ كـــــــت ـــــــن ســـــــلام ڀ  كـــــــنـــــــي
 مـــــــنـــــــجـــــــھ وجـــــــود كـــــــر ســـــــجـــــــود انـــــــدر رمـــــــز ركـــــــعـــــــتـــــــان،
ـــــــر صـــــــفـــــــاتـــــــان، ـــنـــــــســـــــار وڄـــــــي تـــــــار ســـــــري ســـــــي  ســـــــڀ ســــ
 مــــــنــــــجــــــھ ديـــــــدار گــــــڎ گــــــذار، انــــــدر جـــــــي جــــــي جڳــــــاتـــــــان،
ــــــــان ــــــــت  .وٺ خــــــــيــــــــال هــــــــر دم حــــــــال هــــــــادي حــــــــق حــــــــكــــــــاي
ــــــــان ــــــــرهــــــــه بســــــــات ــــــــون ب ــــــــظــــــــر لاي ــيــــــــدر كــــــــر ن  .غــــــــلام حــــــ

 )94: ص           (     
 :سندس كلام ۾ اندروني قافيي جا كجھ ٻيا مثال به موجود آهن

،ـــــــي شـــــــيـــــــر خـــــــدا جـــــــا ـــــــگـــــــاهـــــــه، عـــــــل ــــه كـــــــر ن  يـــــــا شـــــــاهـــ
ـــــــور نـــــــبـــــــي جـــــــا  .ســـــــتـــــــي آهـــــــه كـــــــري كـــــــاهـــــــه، اچـــــــن ن

 )134: ص              (     
،ــــم ڇـــــــــال، كـــــــــر ڌمـــــــــال، دونـــــــــهـــــــــان درد دکـــــــــايــــــــــا  جســـــ

ــــــــــا ــــــــــٹــــــــــاي ــــــــــواز عــــــــــقــــــــــل ســــــــــاٿ ل ــــــاز، دل ن ــــ  .نــــــــــيــــــــــڻ ن
 )72: ص(       

 :فقير جي هن يكي كافي جي هر بند ۾ پڻ اندروني قافيو استعمال ٿيل آهي

لــــــــٿـــــــــا قــــــــرض ويـــــــــا مــــــــرض هـــــــــادي حــــــــق جـــــــــاڳــــــــايـــــــــو. 
 )98: ص               (     

اهڑي ريت بيت .  شاعري ۾ سلاست ۽ رواني هك اهم جز سمجھيو وڃي ٿو
 جـو “   وراڻ” ۾ هم آهنـگـي، تسـلـسـل، روانـي، شـائسـتـگـي ۽ مـوسـيـقـيـت پـيـدا كـرڻ لا

 :ٹيكنيك جي لحاظ سان وراڻ جا ٹي قسم ٿين ٿا. استعمال كيو ويندو آهي
وراڻ جو پهريون نمونو اهو آهي ته لاڳيتا كجھ بيت ساڳين لفظـن يـا فـقـرن ” .1

 : مثال طور) 6(“.سان شروع ٿيندا آهن 
”پنهون ٿيس پاڻهين وئو سسئي جو شرم“. 
”پنهون ٿيس پاڻهين وئو سسئي جو سينگار“. 
”پنهون ٿيس پاڻهين وئي سسئي جي سونهه“ 

 )7) (شاهه(     
وراڻ جو ٻيو نمونو اهو آهي جنهن ۾ بـيـت جـي آخـري سـٹ جـو آخـري پـد ” .   2

 : مثال طور) 8(“.ايندڙ بيت جي پهرين سٹ جو پهريون پد ٿي ويندو آهي
”آخري سٹ. (“ساوا ٿيا سنگهار، مولا سندي مهر سان( 
”پهرين سٹ. (“مولا سندي مهر سان، ساوا ٿيا سنگهار( 

 )9) (سچل سرمست(     
وراڻ جو ٹيون نمونو اهو آهي جنهن ۾ بيتن جي پوئـيـن سـٹـن جـا آخـري اڌ ”. 3

 : مثال طور) 10(“.هكجھڑا هجن
”جي نه كرائين دانهن، ته كاريهر كيئن كوٺجي“. 
”جي نه ورائي وير، ته كاريهر كيئن كوئجي“. 
جي نه ڄرائي ڄنگهه، ته كاريهر كيئن كوٺجي“. 

 )11) (فقير قادر بخش بيدل(     
. فقير غلام حيدر جـي كـلام ۾ اسـان کـي وراڻ جـا پـهـريـان ٻـئـي قسـم مـلـن ٿـا

 .سندس سرائكي ڏوهيڑن ۾ وراڻ جو پهريون نمونو موجود آهي
177: ص. (ڏونهين جھان وسرڳيوسي، جڎان دلبر لايان ديدان( 
177: ص.(ڏونهين جھان وسرڳيوسي، پي كر جام حياتي( 
178. (سك تسان ڏي سهڻا سائين، من وچ مچ مچيندي( 

178.(سك تسان ڏي سهڻا سائين، وڄن نينهن نغاري( 
. فقير جي كيترن ئي سنڌي بيتن ۾ وراڻ جي ٻئي نموني جا مثال موجود آهن

 .هنن چئن بيتن ۾ وراڻ جي استعمال جو سهڻو مثال ملي ٿو
،كــــــاكــــــيــــــون ڏس كــــــكــــــر ۾، چــــــمــــــكــــــو ٿــــــيــــــو چــــــوڌار 

ــــــهــــــار، ــــــل ــــــه م ــــــگــــــه ــــــن ــــــي ــــــا، كــــــري م ــــــي ــــــرســــــي آئ ــــــادل ب  ب
 چـــــوڏس جـــــيـــــئـــــن چــــــانـــــڈان ٿـــــي، گـــــل ڦــــــل ٿـــــيـــــا گـــــلــــــزار،
 صــــــورت ســـــــهـــــــڻــــــي يـــــــار جـــــــي، كـــــــري كــــــيـــــــر شـــــــمـــــــار،
 غـــــــلام حـــــــيـــــــدر گـــــــوش كـــــــر، طـــــــلـــــــب تـــــــاريـــــــنـــــــد تـــــــار،
ــــــــهــــــــه ۾ ــــــــدار، عــــــــاشــــــــق پــــــــيــــــــا وڃــــــــي اون  .درس ڏســــــــي دي

 
،عـــاشـــق پـــيـــا وڃـــي اونـــهـــه ۾، جـــنـــهـــن کـــي كـــنـــڌي نـــه كـــا كـــر 

ـــــيــــــــن مــــــــهــــــــراڻ جــــــــي، ســــــــدائــــــــيــــــــن ســــــــپــــــــر،  مــــــــوج تــــــــهـــ
 وڄــــــون وســــــڻ آئـــــــيــــــون، كـــــــري كــــــارونــــــڀـــــــار كــــــكـــــــر،
ــــــــڌر، ــــــــك وســــــــائــــــــيــــــــو، ٿــــــــيــــــــا ســــــــاوا پــــــــٹ پ ــل  وائــــــــي مــــــ
ـــــــو، ڇـــــــولـــــــيـــــــون لايـــــــو ڇـــــــر،  غـــــــلام حـــــــيـــــــدر غـــــــيـــــــر وي
 .نـــــــبـــــــي ڄـــــــام نـــــــظـــــــر، ســـــــاوڪ ٿـــــــي ســـــــاڻـــــــيـــــــهـــــــه تــــــــي

 
،ــــــزار ــــــا گــــــل ــــــي، گــــــاهــــــن كــــــي ــــــه ت  ســــــاوڪ ٿــــــي ســــــاڻــــــيــــــه

ــــون ســــــوز کــــــڑو ٿــــــيــــــو، عــــــيــــــن لــــــکــــــيــــــا اظــــــهــــــار،  ســــــرتــــــيــ
ــــــطــــــف ســــــان، ســــــيــــــد جــــــي ســــــاڌار، ـــــگــــــهــــــيــــــا ســــــي ل ــــــنـ  ل
 كــــيــــون بــــخــــشــــيــــشــــان بــــدكــــار جــــون، هــــادي لــــک هــــزار،
ــــن چــــوري تــــار، ــــونــــهــــي ــــدر غــــيــــب ۾، جــــنــــهــــن ت  غــــلام حــــي
ــــــعــــــاف كــــــيــــــا ــــــار، مــــــرســــــل ســــــڀــــــئــــــي م ــــــرائــــــن جــــــا ب  .ب

 
،مـــــرســــــل ســــــڀـــــئــــــي مــــــعـــــاف كــــــيــــــا، خـــــطــــــائــــــون ۽ کــــــوٽ 

ـــــــمــــــــــد بـــــــــلا مــــــــــيـــــــــمــــــــــي، اديـــــــــون ورتــــــــــم اوٽ،  انـــــــــا احــ
ـــــــــه كـــــــــوٽ، ـــــــــڑي كـــــــــن ن ـــــــــڑي اوٽ ا جـــــــــي، تـــــــــه  جـــــــــھ

 غـــــــلام حـــــــيـــــــدر غـــــــيـــــــر کـــــــي، چســـــــت چـــــــلائـــــــن چـــــــوٽ،
 .ڏئــــــي ٻـــــــئـــــــي کـــــــي ٻـــــــوٽ، لـــــــنــــــگـــــــهـــــــي پـــــــئـــــــر لـــــــقـــــــاء ۾

 )36-7: ص           (     
هن بـيـت، كـافـي، مـدح، .   فقير غلام حيدر پنهنجي دور جو اهم شاعر آهي” 

جـنـهـن دور ۾ .   مناجات، منقبت، مولود ۽ سه حرفي کانسوا سنڌي ۾ غزل پڻ چيـو آهـي
جـيـتـوڻـيـك .   فقير غلام حيـدر سـنـڌي غـزل چـيـو اهـو سـنـڌي غـزل جـو ابـتـدائـي دور هـو

جي مـؤزون مـولـود )  ع1752-1682( عروضي شاعري جي ابتدا مخدوم عبدالرؤف ڀٹي 
۽ ٹکڑ جي كن شاعرن نور محمد خسته، مرزا تقي، حافظ عالي ۽ ميان ڇتن جي شاعري 

پر تنهن هوندي به سنڌي غزل پنهنجا ابتدائي ڏينهـن گـذاري رهـيـو .   سان ٿي چكي هئي
پهريـون )  ع1858-ع1784(هن ئي دور ۾ هالا جي شاعر آخوند گل محمد گل هالائي .  هو

جـيـكـو هـن صـاحـب پـهـريـون .   ڀيرو سنڌي الف ب جي ترتيب تي غزل جو ديوان جوڙيـو
ع ۾ ليـٿـو 1858/هه1275جي عنوان سان حج تي ويندي بمبئي مان سنه “ ديوان گل” ڀيرو 

موضوع جي حوالي سان غزل جيتوڻيك عاشقـانـه ۽ نـاصـحـانـه ) 13(“. تي پاڻ شايع كرايو
كـٿـي هـو حضـور .   ٿيندو آهي پر فقير غلام حيدر جي غزل جو موضـوع مـخـتـلـف آهـي

 جو ذكر آڻي ٿـو تـه كـٿـي وحـدت الـوجـود وارو فـلـسـفـو ۽ حضرت عليصلى الله عليه وسلم   اكرم
 .بيان كري ٿو ته كٿي نينهن جي نشي جي سركي چکي ٿو

،ــــــاهــــــيــــــان آهــــــي ا ــــــو مــــــان تــــــه ن  دل جــــــي وادي ۾ ڏســــــان ٿ
 .يـــار آهـــي مـــنـــهـــنـــجـــي نـــظـــر ۾ جـــنـــهـــن طـــرف كـــريـــان نـــگـــاهـــه

 )123: ص              (     
،ٰعـــرض كـــريـــان تـــنـــهـــنـــجـــي اڳـــيـــان ٿـــو يـــا نـــبـــي خـــيـــر الـــوري 

ُمــــدد كــــر يــــا مصــــطــــفــــي هــــر وقــــت كــــريــــان ٿــــو كــــوكــــرا ٰ. 
 )115: ص             (     

فقير غلام حيدر جتي مدح، مناجات، منـقـبـت، مـولـود، كـافـي، بـيـت ۽ غـزل 
ڀـلا ” چيا آهن اتي هن پنهنجي هك مناجات ميان سرفراز خان كلـهـوڙي جـي چـيـل مـدح 

هتي ٻنهي جـا مـثـال .   جي بلكل قريب چئي آهي“   ڄام هن غلام، سندو سوال سڻج تون
 .:پيش كجن ٿا

 :ميان سرفراز كلهوڙو

ـــون،”  ـــن ت ـــري ـــاهـــه، پ ـــن ـــڳ ا، مـــحـــمـــد شـــاهـــه، كـــر پ ـــم ا، ل  بســــ
ــجـــــھ درگـــــاهـــــه، كـــــيـــــم آهـــــه، مـــــٿـــــي راهـــــه، رســـــيـــــن مـــــون،  مـــــنـــ

ــــــــون  “. ڀــــــــلا ڄــــــــام، هــــــــن غــــــــلام، ســــــــنــــــــدو ســــــــوال ســــــــڻــــــــج ت
      )         14( 

 :فقير غلام حيدر گودڙيو
ــــــــر خــــــــدا جــــــــا، ــــــــي شــــــــي ــــــــگــــــــاهــــــــه عــــــــل ــــــر ن ــــــــا شــــــــاهــــــــه كــ  ي
 .ســــــــــــتــــــــــــي آه كــــــــــــري كــــــــــــاه اچــــــــــــن نــــــــــــور نــــــــــــبــــــــــــي جــــــــــــا

 )134: ص              (     
فقير غلام حيدر درازي شاهه ۽ نانك يوسف جي صحبت مان رچـي ريـٹـو ٿـيـل 

هن جي دور ۾ درازا ۽ كنڈڙي اتر سنڌ ۾ تصوف جا انتهائي مضبوط ٻه . آهي
اهم ۽ اهڑا مركز هئا جتي سدائين نيـنـهـن جـي شـراب سـان حـقـيـقـت جـي رمـز 

هـنـن ٻـنـهـي مـكـتـبـن جـا درس وٺـنـدڙ شـاگـرد .   پروڙڻ جو درس ڏنو ويندو هو
پنهنجو اندر اجاري حق جي حقـيـقـت تـائـيـن وڃـي پـهـتـا ۽ انـهـن مـان كـيـتـرائـي 
سنڌي، سرائكي، اردو ۽ فارسي جا ڀلوڙ شـاعـر پـڻ پـيـدا ٿـيـا جـن جـو فـكـر ۽ 
كلام اڄ به نه رڳو سنڌي ادب لا وڏو اثاثو آهي پر هن دور جي سک، شانتي، 

 .امن ۽ انسانيت جي بهتري لا پيغام پڻ آهي

